


приоритети, врз основа на кои понатаму ќе се темели изготвувањето/реализацијата на 

Развојната програма на училиштето. 

 

По завршената работа, секој тим ја достави целосната документација од самоевалуацијата 

до Комисијата, која повторно ги разгледа сите документи и ги оформи во една целина.  

 

 Со цел да се обезбеди транспарентност на процесот, на седницата на Наставничкиот 

совет одржана на  22.11.2024 година секој тим ги образложи резултатите од својата 

работа, силните и слабите страни, како и предложените приоритети. Наставничкиот совет 

воедно дискутираше и се договараше во однос на тоа кои приоритети треба да бидат 

клучни за изготвување/реализација на стратешките и развојните цели во Развојната 

програма на училиштето. 

Во овој извештај ќе го презентираме описот/ резимето, силните страни, слабите страни и 

приоритетите во однос на секое подрачје. 

Подрачје 1: Планирање, настава и учење 

Опис/резиме на подрачјето 

Подрачјето „Планирање, настава и учење“ е основен столб на образовниот процес во ООУ „Свети Јоаким 

Крчовски“ – Крива Паланка. Ова подрачје ги опфаќа сите аспекти на наставниот процес, почнувајќи од 

планирањето на наставата, преку реализацијата на наставните планови и програми, до оценувањето на 

учениците и нивното учество во воннаставни активности и натпревари. 

Планирање на наставата: Наставниците изготвуваат годишни, месечни и дневни планирања кои ги 

содржат сите неопходни елементи за организација и реализација на часот. Овие планирања опфаќаат 

задолжителни и изборни предмети, додатна и дополнителна настава, како и воннаставни активности. 

Наставниците кои имаат ученици со посебни потреби изработуваат Индивидуални образовни планови 

(ИОП) или Модифицирана програма. Планирањата се доставуваат кај стручната служба, каде се води 

евиденција и се даваат насоки за евентуални корекции. 

Реализација на наставата: Наставата се реализира редовно и во пропишаниот обем, според наставните 

планови и програми изготвени од Бирото за развој на образованието (БРО) и одобрени од 

Министерството за образование и наука (МОН). Наставниците континуирано ги следат иновациите во 

наставата и ги имплементираат во наставните програми. Сите наставници реализираат додатна и 

дополнителна настава за која е изработен и истакнат распоред. 

Интеракција и инклузија: Наставниците активно соработуваат со учениците, обезбедувајќи еднакви 

можности за учество и прилагодување на наставата според индивидуалните потреби на учениците. 

Инклузивниот тим обезбедува поддршка за учениците со посебни образовни потреби. Наставниците 

користат различни методи на интеракција со учениците, со цел да се подобри учењето и да се стекнат 

трајни знаења. 

Оценување: Наставниците користат различни методи и инструменти за оценување, редовно вклучувајќи 

ги учениците во процесот на оценување преку самооценување и меѓусебно оценување. Оценувањето е 

транспарентно и праведно. Учениците се оценуваат бројчано и описно врз основа на усното изразување 



и резултатите добиени од тестови, контролни задачи, писмени работи и слично. 

         Воннаставни активности и натпревари: Училиштето нуди богат избор на воннаставни    активности, кои 
се планираат заедно со учениците и се     прилагодуваат според нивните интереси. Учениците се активно 
вклучени во различни проекти и натпревари, кои придонесуваат за нивниот личен и академски развој. 
Наставниците ги мотивираат учениците да учествуваат на натпревари и ги поддржуваат во подготовките. 

Силни страни 

 Планирање на наставниците: Наставниците редовно изготвуваат годишни, месечни и дневни 
планирања, кои се поддржани и следени од страна на директорот и стручната служба. Постојат утврдени 
процедури за поддршка и следење на планирањето, вклучувајќи инструменти за преглед на планирањата 
и посета на часови. 

 Интеракција и инклузија: Наставниците активно соработуваат со учениците, обезбедувајќи еднакви 
можности за учество и прилагодување на наставата според индивидуалните потреби на учениците. 
Инклузивниот тим обезбедува поддршка за учениците со посебни образовни потреби. 

 Оценување: Наставниците користат различни методи и инструменти за оценување, редовно 
вклучувајќи ги учениците во процесот на оценување преку самооценување и меѓусебно оценување. 
Оценувањето е транспарентно и праведно. 

 Воннаставни активности: Училиштето нуди богат избор на воннаставни активности, кои се планираат 
заедно со учениците и се прилагодуваат   според нивните интереси. Учениците се активно вклучени во 
различни проекти и натпревари. 

Слаби страни 

 Комуникација и информирање: Потребно е подобрување на комуникацијата и информирањето на 
родителите и учениците за активностите и можностите што ги нуди училиштето, особено во однос на 
интеркултурните активности и воннаставните активности. 

 Перцепција за праведност на оценувањето: Иако оценувањето е транспарентно, постои потреба од 
подобрување на перцепцијата за праведноста на оценувањето меѓу учениците. 

 Вклученост на учениците во планирањето: Иако учениците се вклучени во изборот на воннаставни 
активности, потребно е зголемување на нивната вклученост во процесот на планирање на овие 
активности. 

 

Приоритети 

 Подобрување на комуникацијата: Зголемување на транспарентноста и редовноста на 
информирањето на родителите и учениците за сите активности и можности што ги нуди училиштето. 

 Подобрување на перцепцијата за праведноста на оценувањето: Развивање на дополнителни 
механизми за осигурување на праведноста на оценувањето и подобрување на комуникацијата со 
учениците за критериумите и методите на оценување. 

 Зголемување на вклученоста на учениците во планирањето: Развивање на пишана процедура за 
вклучување на учениците во изборот и планирањето на воннаставните активности, со цел да се осигура 
дека нивните интереси и потреби се земени предвид. 

 

Подрачје 2: Постигања на учениците 

Опис/резиме 

Опис/резиме на подрачјето 
Следење на постигнувањата на учениците од различен пол и различен јазик на наставата според наставни 
предмети и според квалификациони периоди: 
 Училиштето во континуитет прибира и користи податоци за постигнувањата на учениците согласно нивниот пол 
по сите наставни предмети кое нешто го потврдуваат и најголемиот дел од испитаниците. Наставниците 



применуваат формативно и сумативно оценување на постигањата на учениците, при што ги почитуваат 
критериумите и стандардите за оценувањe дадени од страна на Бирото за развој на образованието. 
 Покрај тоа, наставниците имаат изработено свои критериуми за оценување што ги применуваат во наставата. 
Учениците од I до III одделение се оценуваат со описни оценки, учениците од IV до VI одд. се оценуваат 
комбинирано (описно и бројчано), а учениците од VII до IX одд. се оценуваат со бројчани оценки.  
Училиштето располага со детални податоци за постигањата на учениците по сите наставни предмети за сите 
квартални периоди во текот на целата учебната година. На крајот од првото тримесечие и третото тримесечие, 
педагошко-психолошката служба прави анализи на постигнатиот успех и поведението на учениците, во кои се 
вршат споредби со претходните учебни години и се предлагаат мерки со подобрување на состојбата. 
 Споредбени анализи за постигнатиот успех се вршат на крајот од првото полугодие и на крајот од учебната 
година, а истите се внесени во Полугодишниот и Годишниот извештај на училиштето. 
   Наставниците обезбедуваат поддршка на сите ученици во редовната настава избирајќи активности соодветни 
на нивните можности и потреби. За подобрување на постигањата на учениците, наставниците применуваат 
различни активни форми и методи на работа, креативни техники, употреба на ИКТ во наставата. Со тоа часовите 
се поинтересно организирани, комуникацијата е поголема, и се остварува поголема помош од наставниците. 
Училиштето континуирано ја следи редовноста на учениците во текот на целата учебната година според полот и 
етничката припадност 

Силни страни 

 Водење на прецизна анализа за постигање на учениците според пол и етничка припадност 

 Освојување на бројни награди од учество на натпревари од различен вид 

  Остварување на успешна соработка со родителите и нивно навремено известување за напредокот и 
постигањата на учениците  

  Мал број, односно речиси и да нема ученици кои ја повторуваат годината  

 Успешна работа на наставниците со ученици со потешкотии во учењето и надарени ученици  

 Континуирано унапредување на наставниот процес од страна на наставниците и стручната служба со цел 
постигање на подобри резултати кај учениците 

Слаби страни 

 Постигање на повисоки постигнувања во успехот и зголемување на редовноста на учениците од  ромска 
заедница 

  Подобра обученост на одредени наставници за работа со талентирани ученици. 

 Застареност и/или недоволна опременост на дел од кабинетите со соовремени наставни помагала и 
надгледни средства кои овозможуваат подобар квалитет во наставата 

 Подобра обученост на дел од наставниците за користење на ИКТ технологии и современи методи и 
пристапи во наставата 

Приоритети 

 Поголема едукација на наставниците и стручните соработници за работа со ученици со посебни 
образовни потреби (ученици со попреченост, ученици со специфични тешкотии во учењето, ученици со 
емоционални проблеми);  

 Поголема едукација на стручната служба и наставниците за идентификација и работа со талентирани и 
надарени ученици; 

 Сметаме дека е потребно поголемо следење и откривање на постигнатите цели кај учениците 

 Да се понудат повеќе активности каде што ќе се остварува поголема соработка помеѓу 
учениците,наставниците и родителите 

 

Подрачје 3: Училишна клима и односи во училиштето 

Опис/резиме 
Опис/резиме на подрачјето  

Од сета достапна документација во училиштето и согледувањата од анкетите со наставниот кадар, учениците и 

родителите за  

Подрачје 3 Училишна клима и односи во училиштето добиени се податоци од индикатори  



3.1. Училишна клима според извор на податоци 

 

кодекс на однесување; анкети со наставниците, стручните соработинции, родителите/старателите и со 

учениците;педагошка евиденција за изречени педагошки мерки; статут на училиштето; куќен ред на 

училиштето,пофалби, награди, признанија и др.;написи за училиштето на веб страната и блогот на училиштето, 

локални медиуми и на социјалните мрежи; записници од формирање ученички парламент и избор на ученик 

правобранител; програма и правилник за работа на ученичкиот парламент и ученикот правобранител; досие на 

ученички парламент (програма за работа, записници, извештаи од реализирани ученички иницијативи).  

3.2 Еднаквост и правичност според извор на податоци  

анкета со ученици, родителите/старателите, наставници, стручна служба; извештаи од спроведени активности за 

запознавање со детските права; записници од ктивностите на Ученичкиот парламент и ученикот правобранител 

(на пр. број на претставки и начин на  

разрешување); структура на паралелките; записници и извештаи за работа на стручните соработници; 

оперативен план за наставен час; записници од наставнички совет;  

3.3 Партнерски однос со заедницатаспоред извор на податоци  

извештај за работа на училиштето (полугодишен, годишен);записници од советот на родители и родителски 

средби; анкети со  родителите/старателите, наставниците; статут на училиштето; интернет-страница на 

училиштето;договори и меморандуми за соработка со општината и различни организации/институции; извештаи 

од организирани акции, трибини, дебати, предавања со родителите/старателите и со претставниците на 

локалната заедница; документација за добиени спонзорства и донации  

3.4 Севкупна грижа за учениците според извор на податоци  

кодекс на однесување;  

куќен ред на училиштето; набљудување на условите во училиштето; протокол за превенција и заштита од 

насилство; анкети со наставниците, родителите/старателите и со учениците; педагошка евиденција за изречени 

педагошки мерки; записници од советувања извештај за работа на училиштето (полугодишен, 

годишен);записници од советот на родители и родителски средби; анкети со  родителите/старателите и 

наставниците; педагошка евиденција и документација; организирани трибини, дебати, предавања со учениците, 

родителите/старателите и со претставниците на локалната заедница за теми поврзани со: ментално здравје, 

социо-емоционални вештини, здраво живеење и сл.; записници од спроведените активности за професионална 

ориентација 

 

 

Силни страни 

 Училиштето има позитивна клима 

 Училиштето има кодески за однесување и куќен ред со кој се запознати учениците, наставниците, 
родителите и сите засегнати страни и се почитуваат  без исклчучок 

 Училиштето има формирано Ученички парламент и избрани се претседател на Ученички парламент и  
Ученички правобранител  

 Учениците во учлиштето се чуствуваат прифатено од страна на соучениците и наставниците  

 Вработените постојано се грижат за однесувањето на учениците за време на одморите, приемот на 



учениците и нивното заминување од училиштето  

 Училиштето промовира еднаков и правичен третман кон сите ученици 

 Училишните правила се применуваат подеднакво за сите 

 Училиштето води редовна грижа за здравјето на учениците 

 Дел од училишната култура е и хуманиот пристап кон сите на кои им е потребна помош преку 
организирање и спроведување хуманитарни акции 

 Се дава поддршка и помош на ученици кои имаат проблеми и потешкотии при совладување на наставни 
содржини. 

 Родителите навремено се известуваат за постигањата на своите деца 

 Редовно се организираат индивидуални средби, разговори и советувања со родителите на учениците кои 
покажуваат намален успех во училиштето, имаат слаби постигања и не се придржуваат до кодексот на 
однесување во училиштето. 

 

Слаби страни 

 Родителите не се доволно влкучени во активности за запознавање на правата на децата, организирани од 
училиштето 

 Хигиената во училиштето не е на највисоко ниво 

 Училиштето има изработен Кодекс на однесување но сите наставници немаат земено учество во неговото 
изготвување 

 Училиштето остварува соработка со општината и урбаната заедница само во рамките на формалните 
законски обврски и постојат мал број примери на заеднички проекти и настани 

Приоритети 

 Училиштето треба да превземе активности родителите да бидат повеќе влкучени во активности за 
запознавање на правата на децата 

 Училиштето треба да превземе активности за поголема хигиената во училиштето  

 Училиштето треба да ги вклучи сите наставници при изработката на  Кодексот на однесување   

 Училиштето треба да остварува поголема соработка со општината и урбаната заедница во разнисегменти 
и да постојат поголем број примери на реализирани проекти и настани  

 

 

Подрачје 4: Управување и раководење 

Опис/резиме на подрачјето 
Управувањето и раководењето со училиштето е на солидно ниво. Училишниот одбор е конституиран во 

согласност со законската регулатива. Работата на училишниот одбор е јасно дефинирана со деловникот за 

работа на училишниот одбор и е транспарентна. Училишниот одбор има воспоставено партнерски однос со 

раководниот орган на училиштето и другите училишни структури. Сите членови на училишниот одбор се 

запознаваат со надлежностите. Членовите на училишниот одбор детално ги разгледуваат и усвојуваат 

програмските документи на училиштето. Училишниот одбор квартално го следи трошењето на буџетот, со цел 

да има увид во потрошените финансиски средства. Најголем број од родителите (56,7%) се согласуваат дека 

УО навремено и транспарентно ги објавува сите донесени одлуки. Раководниот орган има јасна визија за 

развојот на училиштето со која се запознаени сите вклучени чинители во животот на училиштето. Тој работи 

тимски при процесот на градење политики, планирање и обезбедување квалитет. Новините во образованието 

ги имплементира на ниво на училиште. Континуирано ги следи акциските планови за реализација на развојната 

програма. Воспоставува партнерства со непосредната локална  

средина, деловната средина и граѓанските организации. 

Седниците на Советот на родители ги свикува и со нив раководи претседателот на советот, во соработка со 

директорот на училиштето кој ги информира за сите состојби. За сите одлуки и информации наставниците и 

учениците навремено се информираат, а информирањето на родителите се одвива преку Советот на родители 

со извесни потешкотии. Тоа, поради нередовното присуство на родителите во ова тело и оддалеченоста на 



нивните места на живеење. Најголем дел од наставниците се изјасниле дека училиштето многу добро планира 

и навремено обезбедува потрошен материјал во потребното количество за реализација на наставните и 

воннаставните активности. 

Училишната библиотека/медиатека располага со повеќе од пет книги по ученик, вклучувајќи ги и лектирните 

изданија, пропорционално застапени според наставните јазици што се изучуваат во училиштето. 

Библиотечната евиденција се води во согласно законската регулатива. Во библиотеката не се води електронска 

евиденција за издадените и вратените книги. Библиотеката е отворена за користење од учениците и 

наставниците во текот на училишниот ден и работи согласно со распоредот за работното време на 

библиотекарот. Училиштето има соодветен наставен кадар за реализација на сите наставни планови и 

програми, како и стручни соработници. Во училиштето функционираат механизми за замена на наставник и 

надополнување на наставата во случаи на краткорочно и долгорочно отсуство.  

Програмата за професионален развој на наставниците и стручните соработници е изготвена врз основа на 

нивните лични развојни планови. Постои практика секоја година да се врши дисеминација на семинари и  обуки. 

Училиштето организира и ги вклучува наставниот кадар и стручните соработници во интерни и екстерни обуки, 

согласно со потребите на кадарот, образовните реформи и современтите образовни текови. Директорката  ја 

почитува законската регулатива за професионален и кариерен развој на кадарот.Но, според спроведено 

интервју, Училиштето има потреба од уште стручни сорботници: дефектолог, логопед, социјален работник. 

Наставниот кадар и стручните соработници имаат ажурирани професионални досиеја. Училиштето има 

пропишана процедура за организација и реализација на приправничкиот стаж. Целите во развојната програма 

се конкретни, остварливи и ги отсликуваат предизвиците идентификувани од самоевалуацијата и интегралната 

евалуација на училиштето. При нивното поставување се вклучени наставниците-ментори, наставниците, 

родителите, учениците, училишниот одбор и претставниците од локалната заедница.  

Училиштето ги информира наставниците, учениците и родителите за резултатите што треба  да се постигнат и 

динамиката за реализирање. Училиштето има акциски планови за  постигнување на резултати од поставените 

цели. Училиштето има план за следење и  евалуација на развојната програма, а планираните цели се 

реализираат доследно. 

Директорот ги информира органите и телата во училиштето за училишниот буџет и трошењето и има 

изработено финансиски план за распределување на финансиските средства. Буџетските приоритети се тесно 

поврзани со приоритетите на образовните цели на училиштето. Буџетот се користи наменски и за цели што се 

фокусирани на подобрување на квалитетот на наставата и учењето, подобрување на постигањата на 

учениците, како и развојот на училиштето во целина. Финансискиот план е одобрен од Училишниот одбор и 

Советот на општината. 

Силни страни 

 Управувањето и раководењето со училиштето е многу добро.. Во последните години многу се 
вложувало во подобрување на сместувањето, инфраструктурата, инвентарот, нагледните средства 

  Директорката има јасна визија за развојот на училиштето со која се запознаени сите вклучени чинители 
во животот на училиштето 

 Наставничкиот кадар е квалификуван и е оспособен да ги преземе одговорностите во наставата и 
воннаставните активности согласно потребите на учениците и училиштето во целина 

 Најголем дел од родителите сметаат дека наставниот кадар во училиштето е квалитетен и компетентен. 
Целите и креирањето на училишната политика на училиштето се во согласност со државната и 
локалната образовна политика 

 Училишната библиотека  располага со читална за учениците, која е достапна за учениците во  

 



 


